
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса экономика кадръясöн могмöдан система сöвмöдöм (2011-2013 вояс)» дыркадся республиканскöй торъя мога уджтас йылысь 
Коми Республикаса Правительство шуис:

1. Вынсьöдны «Коми Республикаса экономика кадръясöн могмöдан система сöвмöдöм (2011-2013 вояс)» дыркадся республиканскöй торъя мога уджтас (водзö – Уджтас) содтöд серти.

2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдiгöн урчитны Уджтас збыльмöдöм вылö сьöм.

3. Тайö шуöм збыльмöдöм бöрся видзöдны Коми Республикаса Юралысьöс вежысь А.А.Буровлы.

Коми Республикаса Юралысь                                                      В.Гайзер
Сыктывкар

2010 вося кöч тöлысь 10 лун

299 №
ВЫНСЬÖДÖМА

Коми Республикаса Веськöдлан котырлöн 

2010 вося кöч тöлысь 10 лунся 299 №-а шуöм 
(содтöд)

«КОМИ РЕСПУБЛИКАСА ЭКОНОМИКА КАДРЪЯСÖН МОГМÖДАН СИСТЕМА СÖВМÖДÖМ (2011-2013 ВОЯС)» ДЫРКАДСЯ РЕСПУБЛИКАНСКÖЙ ТОРЪЯ МОГА УДЖТАС 

«Коми Республикаса экономика кадръясöн могмöдан система сöвмöдöм (2011-2013 вояс)» дыркадся республиканскöй торъя мога уджтас
ПАСПОРТ

	Уджтас ним
	«Коми Республикаса экономика кадръясöн могмöдан система сöвмöдöм (2011-2013 вояс)» дыркадся республиканскöй торъя мога уджтас  (водзö – Уджтас)

	Уджтас лöсьöдöм вылö подув
	Коми Республикаса Правительстволöн 2010 во косму тöлысь 23 лунся 163-р №-а тшöктöм

	Уджтас закажитысь
	Коми Республикаса экономика сöвмöдан министерство

	Уджтассö лöсьöдысьяс
	Коми Республикаса экономика сöвмöдан министерство

	Уджтас олöмö пöртысьяс
	Коми Республикаса экономика сöвмöдан министерство, Коми Республикаса йöзлысь дзоньвидзалун видзан министерство

	Уджтаслöн медшöр мог
	сöвмöдны Коми Республикаса экономика кадръясöн могмöдан система

	Уджтаслöн могъяс
	сöвмöдны экономикалысь квалифицируйтöм кадръясын виччысяна коланлун система да лöсьöдны уджсикасö велöдöмын квалифицируйтöм кадръясöс, кодъяс колöны республиканскöй удж рынокын экономика уджлöн, мутаслöн, уджсикаслöн да специальносьтлöн торъя сикас серти,  дасьтöмöн;

  сöвмöдны каналан власьт органъяслысь, меставывса асвеськöдлан органъяслысь, бизнеслысь да экономика кадръясöн могмöдöмлысь öтув уджалöм;

отсавны бурмöдны Коми Республикаын организацияясын да мукöд овмöсса субъектын кадръяскöд удж система, мый тырвыйöджык могмöдас квалифицируйтöм кадръясöн;

бурмöдны да сöвмöдны Коми Республикаын организацияясса да мукöд овмöс субъектъясса веськöдлан кадръяслысь да специалистъяслысь уджсикаслун кыпöдан система

	Уджтас олöмö пöртан кадколаст
	2011 – 2013 вояс

	Уджтас сьöмöн могмöдан мында да источникъяс
	Уджтассö олöмö пöртöм вылö Коми Республикаса республиканскöй бюджет тшöт весьтö ковмас 12414,0 сюрс шайт, сы лыдын вояс серти:

2011 во – 4342,0 сюрс шайт;

2012 во – 4342,0 сюрс шайт;
2013 во – 3730,0 сюрс шайт

	
	

	Уджтаслöн торъя мога индикаторъяс (петкöдласъяс)
	Коми Республикаын организацияяслöн öтувъя лыдысь Коми Республикаын организацияяслöн пай, кодъяс пырöдчöны квалифицируйтöм кадръясын виччысяна коланлун лöсьöдöмын;

Коми Республикаса олöмö пöртысь власьт органъяс, меставывса асвеськöдлан органъяс да öтувъяс, организацияяс, уджсикасö велöдан учреждениеяс костын кадръяслысь вынйöр сöвмöдöмын ёртасьöм йылысь артмöдчöм (бала, план, сёрнитчöм) лыд;

организация лыд, кодъяс пырöдчисны кадръяслысь вынйöр сöвмöдан да организацияясын кадръяскöд удж система бурмöдан мероприятиеясын (сöвещаниеясын, «гöгрöс пызанъясын», уджалан паныдасьöмъясын, велöдан уджтасъясын, семинаръясын, конкурсъясын);

морт лыд, кодъяс велöдчисны Россия Федерациялöн йöзкост овмöсса организацияяслы веськöдлысьясöс дасьтан каналан план серти, мый вынсьöдöма  Россия Федерацияса Веськöдлан котырлöн 2007 во рака тöлысь 24 лунся 177 №-а шуöмöн;

морт лыд, кодъяс велöдчисны Коми Республикаса республиканскöй бюджет тшöт весьтö уджсикас кыпöдан да уджсикас серти выльысь дасьтан уджтасъяс серти;

Коми Республикаса республиканскöй бюджет тшöт весьтö збыльмöдöм велöдчан уджтасса участникъяслöн проект лыд, мыйяс вылö сетiс отсöг ыстысь организация либö муниципальнöй юкöнса администрация.




I юкöд. Мытшöдлöн сюрöс, мый решайтö Уджтас, да сiйöс торъя мога уджтас методöн збыльмöдöмлысь донъялöм да коланлун подулалöм 

Коми Республикаса Веськöдлан котырлöн 2006 во рака тöлысь 27 лунся 45 №-а шуöмöн ошкöм 2020 воöдз Коми Республикаса экономика да социальнöй сöвмöдан стратегия  серти экономика кадръясöн могмöдан системасö пыртöма Коми Республикаса экономика да социальнöй сöвмöдан верктуйяс лыдö. Медым збыльмöдны экономика да социальнöй сöвмöдöмлысь пасйöм планъяс, шедöдны экономика сöвмöмлысь зумыд öд, кыпöдны организацияяслысь инвестиция да инновация уджын водзмöстчöм да республикаын вöчöм прöдукциялысь конкурируйтны верманлун, колö дасьтыны Коми Республикаса экономика кадръясöн могмöдан бур öтувъя система.

Коми Республикаын öнiя кадö эм экономикаын да социальнöй юкöнын кадръясса процессъясöн веськöдлан система. Тайö артмис 2004-2008 воясын «Коми Республикаын уджсикасö велöдан система сöвмöдöм» торъя мога республиканскöй уджтас збыльмöдöм вöсна. 

2009-2010 воясын «Коми Республикаын уджсикасö велöдан система сöвмöдöм» торъя мога республиканскöй уджтас серти водзö сöвмöны бур вежсьöмъяс, мыйяс артмисны воддза воясын:

дасьтöма 2009-2013 вояс вылö Коми Республикаса экономикалöн квалифицируйтöм уджалан кадръясын виччысяна коланлун;

содöма кадръясын виччысяна коланлун дасьтöмын участвуйтысь Коми Республикаын овмöсса субъектъяслöн пайыс 20 прöчентöдз (350-ысь унджык организация вылö);

содöма тöдöмлун юрнуöдысьяслöн да специалистъяслöн;

11,5 прöчент вылö (65,8 прöчентöдз) содöма вылыс тшупöда уджсикаса организацияса юрнуöдысьяслöн пайыс; 2,7 прöчент вылö (54,8 прöчентöдз) содöма подув уджсикаса тöдöмлуна уджалысьяс;

15 прöчент вылö содöма кадръяс дасьтöм вылö предприятиеяс да велöдан учреждениеяс костын сёрнитчöм лыд;

выльмöдсьöны Коми Республикаса каналан эмбурö пырысь уджсикасö велöдан учреждениеяс, бöрйöны Коми Республикаын республиканскöй да муниципальнöй удж рыноклöн збыль коланлун серти уджсикас да специальносьт кузя кадръясöс дасьтан медбур тэчас; 
пöртсьö олöмö  улыс тшупöда уджсикасö велöдöмын 4 выль велöдан уджтас (уджсикас), шöр тшупöда уджсикасö велöдöмын  2 выль уджсикас;

унатор вöчсьö профориентационнöй уджын, мый веськöдöма, медводз, улыс тшупöда уджсикасö велöдан да шöр уджсикасö велöдан учреждениеяслысь бур имидж лöсьöдöмын, республикаса удж рынокын колана уджалан уджсикасъяс да специальносьтъяс пропагандаын.

Та вылö видзöдтöг экономика кадръясöн могмöдöмын  кольö на  уна ёсь мытшöд. Кадръяс серти мытшöдъясыс системнöйöсь, мый йитчöма лёк демографиякöд.

2003 восянь Коми Республикаын йöзыс чинö вонас 10 сюрс морт вылö. Прогноз серти, тадзи лоö 2026 воöдз да йöз лыдыс лоас 763 сюрс морт. Та дырйи 29 прöчент вылö (189 сюрс вылö) чинас уджавны вермысь морт лыдыс. Водзö кутас «пöрысьмыны» уджалысь йöз: 50 прöчент вылö содас уджавны вермана арлыдысь пöрысьджык йöз, 20 прöчент вылö чинас уджавны вермана арлыдысь томджык йöз.

Та дырйи уджалан ресурсъясöн бура вöдитчöмыс лоö пыр ёнджыка коланаöн. Республикаын уджсикасö велöдан система выльмöдöм да сiйöс удж рыноклöн збыль коланлун серти вöчöм вылö видзöдтöг,  важ моз абу лöсялöмлуныс велöдчан тшупöд серти уджалан ресурсъяс мöдпöлалан системаын, а сiдзжö абу баланс уна сикас уджсикас да специальносьт серти кадръяс дасьтöмын. Кöть Коми Республикаын оз тырмыны инженер-производственникъяс, пыр водзö дасьтöны юристъясöс, экономистъясöс, бухгалтеръясöс, гуманитарий-специалистъясöс Коми Республикалöн экономикалы коланлунысь унджык, мый вöсна регионлöн экономика сöвмöдöмыс тöдчымöн ньöжмö.

Та понда колö водзö сöвмöдны да вöдитчыны уджсикасö велöдан став сикас учреждениеöн вылыс уджсикаса уджалысьясöс да специалистъясöс  дасьтöмын удж рынок виччысяна коланлун система. Збыльмöдöм мераяс вылö видзöдтöг эмöсь кадръяс вынйöр арталан, планируйтан да сöвмöдан системаын тырмытöмторъяс.

Колö кутны тöд вылын, мый кадръясöн могмöдан мытшöд оз позь решитны удж сетысьястöг. Туялöмъясын кывкöртöдъяс серти Коми Республикаын сöмын некымын организация зільö дасьтыны асланыс удж кузя кадръяссö да сöвмöдны персоналсö.

Экономика водзö сöвмöдiгöн лоасны чорыд корöмъяс уджалан öд кыпöдöмын. Öнiя кадö Россия торъя отрасльын кольö суйöрсайса сöвмысь канмуысь 20 пöв. Тыддалö, мый вылыс технологияа оборудование ньöбöмöн тайö мытшöдсö он разь. Колö сöвмöдны уджалысь морт вынйöр. Колö дасьтны да збыльмöдны торъя мераяс, мый серти котыртöны экономика отрасльын удж дугöдтöг уджсикасö велöдан система. Медводз колö  сöвмöдны фирмапытшса персонал дасьтан система, сы вöсна, мый абу ыджыд рöскодыс уджалысьясöс велöдöм да уджсикас кыпöдöм вылö.

Та кындзи, республикаын оз тырвыйö уджавны кадръяс вынйöр сöвмöдöмын социальнöй ёртасян механизмъяс. Оз тырвыйö öтув уджавны олöмö пöртысь власьт органъяс да меставывса асвеськöдлан органъяс организацияяскöд да уджсикасö велöдан учреждениеяскöд квалифицируйтöм кадръяс виччысяна коланлун да организацияса персонал сöвмöдöм серти.

Республикаын артмис экономика отрасльса организацияяслöн веськöдлан кадръяслысь профессионализм кыпöдан мераяс система. Но оз тырвыйö вöдитчыны веськöдлан кадръяс дасьтан уджтасъяс да организацияясса юрнуöдысьяслысь да специалистъяслысь уджсикас кыпöдан уджтасъяс помалысьяслöн вынйöрöн. Велöдчигöн дасьтöм проектъяс лыдысь джынсьыс этшаджык пöртöма олöмö либö налы сетöма отсöг ыстысь организация, муниципальнöй юкöнса администрация.

Сiдзкö, водзö колö сöвмöдны республика сöвмöдан стратегическöй могъяслы лöсялана экономика кадръясöн могмöдан бур öтув система, водзö уджавны торъя мог уджтас методöн шедöдöм бöртасъяс тöд вылын босьтöмöн.

Уджтас водзö пöртас олöмö квалифицируйтöм кадръясын дiнмуса экономикалысь коланлун могмöдан мераяс комплекс, мый лоö подув условиеöн республикаса экономика да социальнöй юкöн бура да зумыда сöвмöдöмын.

Уджтас коляс уджсикасö велöдан система сöвмöдан воддза уджастъяслысь бурлунсö.

Уджтасын петкöдлöма талун вылö татшöм медколана юалöмъяс:

республикаса мутасъяс социально-экономическöя сöвмöдöмын содтыны  меставывса йöз вынйöрöн вöдитчöмсö;

зiльмöдны кадрöвöй процессъясöн веськöдлöмын  олöмö пöртысь власьт органъяслысь да меставывса асвеськöдлан органъяслысь удж.

Та вылö мыджсьöмöн Уджтас серти артмöны республикалöн экономикаса кадрöвöй вынйöр  видзöмын, бурмöдöмын да сöвмöдöмын выль котыртан да экономика механизмъяс. Татшöм механизъяс сöвмöдтöг он вермы разьны экономика кадръясöн могмöдан система лöсьöдöмын медтöдчана мытшöд – лöсьöдны республика сöвмöдöмын лача кутöмöн  квалифицируйтöм кадръясöс дасьтöм вылö уджсикасö велöдан системалы  збыль заказ.

Дiнмуса удж рынокын колана специалистъясöс дасьтан система сöвмöдöм могысь Уджтасö пыртöмаöсь экономика сöвмöдöмлöн верктуя туйяс серти организацияса веськöдлан кадръясöс, специалистъясöс да «Бурдöдан делö» уджсикас серти йöзлысь дзоньвидзалун видзан  организацияяслы специалистъясöс дасьтан мероприятиеяс.

Вылынджык став гижöмыс висьталö сы йылысь, медым öтув решитны мытшöдъяс экономика юкöнъясын уджсикасса кадръясöн могмöдöм кузя да системнöя матыстчыны уджтасса методъясöн индöм могъяс решитöм дорö.

Уджтас лоö экономика кадръясöн могмöдöмын каналан политика збыльмöдöмлöн котыртан подулöн сы вöсна, мый медводз веськöдöма квалифицируйтöм кадръяс планируйтан, дасьтан да сöвмöдан юалöмъясын дiнмуса удж рынокын став участниклысь социальнöй да экономика интересъяс сöгласуйтан механизмъяс лöсьöдöм вылö.

II юкöд. Уджтаслöн шöр мог да могъяс

Уджтаслöн шöр  могöн лоö Коми Республикаса экономика кадръясöн могмöдан система сöвмöдöм, кодi вермас могмöдны дiнмуса экономикалысь квалифицируйтöм кадръясын коланлун, мый лоö республикаса экономика да социальнöй юкöн бура да зумыда сöвмöдöмлöн подув условиеöн.
Уджтасса могъяс:

сöвмöдны экономикалысь квалифицируйтöм кадръясын виччысяна коланлун система да лöсьöдны уджсикасö велöдöмын квалифицируйтöм кадръясöс, кодъяс колöны республиканскöй удж рынокын экономика уджлöн, мутаслöн, уджсикаслöн да специальносьтлöн торъя сикас серти;

  сöвмöдны каналан власьт органъяслысь, меставывса асвеськöдлан органъяслысь, бизнеслысь да экономика кадръясöн могмöдöм серти öтув удж;

отсавны бурмöдны Коми Республикаын организацияясын да мукöд овмöсса субъектын кадръяскöд удж система, мый тырвыйöджык могмöдас квалифицируйтöм кадръясöн;

бурмöдны да сöвмöдны Коми Республикаын организацияясса да мукöд овмöс субъектъясса веськöдлан кадръяслысь да специалистъяслысь уджсикаслун кыпöдан система.

III юкöд. Уджтас олöмö пöртан кадколаст

Уджтас олöмö пöртан кадколаст – 2011 – 2013 вояс.

IV юкöд. Уджтас мероприятиеяслöн лыддьöг 

1 таблица 

	Д/в № 
	Уджтасса мероприятие ним
	Уджтасса мероприятие збыльмöдан кадколаст
	Кытысь сьöм 
	Сьöм могмöдан мында
(сюрс шайт)
	Кывкутысь  (бюджетысь сьöм босьтысь)

	
	
	
	
	ставыс
	сы лыдын вояс серти
	

	
	
	
	
	
	2011
	2012
	2013
	


	1
	2
	3
	4
	5
	6
	7
	8
	9

	I. Экономикаын квалифицируйтöм кадръясын виччысяна коланлун система сöвмöдöм да уджсикасö велöдöмын квалифицируйтöм кадръясöс дасьтан лыдöн регулируйтöм

	1.
	Экономикаын квалифицируйтöм кадръясын виччысяна коланлун системалысь механизм сöвмöдöм да збыльмöдöм 
	2011,

2013
	
	-
	-
	-
	-
	Коми Республикаса экономика сöвмöдан минис-терство 

	2.
	Нуöдны анализ уджсикасö велöдöмын квалифицируйтöм кадръясöс дасьтан лыдöн регулируйтöм кузя вöзйöмъяс дасьтöм могысь  
	2012


	
	-
	-
	-
	-
	Коми Республикаса экономика сöвмöдан минис-терство

	3.
	Сетны олöмö пöртысь власьт органъяслы, меставывса асвеськöдлан органъяслы, организацияяслы да овмöс нуöдысь субъектъяслы, Коми Республикаын уджсикасö велöдан учреждениеяслы юöртана, организационно-методическöй отсöг квалифицируйтöм кадръясын виччысяна коланлун серти, экономика юкöнъяс да Коми Республикалöн муниципальнöй юкöнса мутасъяс кадръясöн могмöдöмын социальнöй ёртасьöм сöвмöдöм
	2011-2013
	
	-
	-
	-
	-
	Коми Республикаса экономика сöвмöдан минис-терство

	4.
	Котыртны Коми Республикаса организацияясын кадръясын виччысяна коланлун кузя,  республикаса экономикалысь кадрöвöй вынйöр сöвмöдöм кузя тематическöй туялöмъяс 
	2011,

2013
	Коми Республикаса республи-канскöй бюджет
	180,0
	90,0
	-
	90,0
	Коми Республикаса экономика сöвмöдан минис-терство

	5.
	Дасьтыны экономикаса юкöнъяс кадръясöн могмöдан юкöнын нормативнöй правовöй база бурмöдöм вылö вöзйöмъяс
	2011-2013
	
	-
	-
	-
	-
	Коми Республикаса экономика сöвмöдан минис-терство

	
	I юкöдув кузя ставыс
	
	
	180,0
	90,0
	-
	90,0
	

	II.  Каналан власьт органъяслысь, меставывса асвеськöдлан органъяслысь, бизнеслысь да экономика кадръясöн могмöдöм серти öтув удж сöвмöдöм 

	6.
	Лöсьöдны Коми Республикаын олöмö пöртысь власьт органъяскöд, асшöр уджалысьяслöн öтувъяскöд да мукöд öтйöза организациякöд Коми Республикаса кадрöвöй вынйöр сöвмöдан юалöмъяс кузя мероприятиеяслысь артмöдчöмъяс, планъяс 
	2011-2013
	
	-
	-
	-
	-
	Коми Республикаса экономика сöвмöдан минис-терство

	7.
	Республиканскöй тшупöдын нуöдны Коми Республикаса экономикалысь кадрöвöй вынйöр сöвмöдöм кузя сöвещаниеяс, конференцияяс, "гöгрöс пызанъяс", кöні öттшöтш участвуйтöны олöмö пöртысь власьт федеральнöй органъясысь, Коми Республикаса олöмö пöртысь власьт органъясысь, меставывса асвеськöдлан органъясысь йöз, организацияясса юрнуöдысьяс, социальнöй уджъёртъяс, Коми Республикаын организацияяслöн кадрöвöй службаса специалистъяс, уджсикасö велöдан учреждениеясысь йöз, Россия Федерацияса мукöд субъектöс петкöдлысьяс
	2011-2013
	Коми Республикаса республи-канскöй бюджет
	270,0
	90,0
	90,0
	90,0
	Коми Республикаса экономика сöвмöдан минис-терство

	8.
	Котыртны да збыльмöдны «Коми Республикаса мебур уджалысьяслöн летопись» проект 
	2011-2013
	Коми Республикаса республи-канскöй бюджет
	700,0
	300,0
	200,0
	200,0
	Коми Республикаса экономика сöвмöдан минис-терство

	9.
	Лöсьöдны да выльмöдны «Öтуввез» везын www.rkomi.ru Коми Республикаса официальнöй сайтын, мукöд электроннöй  йöзöс юöртасн средствоын Коми Республикаын уджсикасö велöдан учреждениеяслысь юöртан база уджалан кадръяслысь да специалистъяслысь уджсикасö велöдöм, выльысь велöдöм да уджсикас кыпöдöм кузя наöн сетан услугаяслысь лыддьöг пасйöмöн
	2011,

2013
	Коми Республикаса республи-канскöй бюджет
	20,0
	10,0
	-
	10,0
	Коми Республикаса экономика сöвмöдан минис-терство

	10.
	Парктическöя велöдны экономика да ас вылö уджалöм подувъяс Коми Республикаын том войтырöс Котыртны «Том вотырлöн шедöдöмторъяс» войтыркостса велöдан уджтас серти 
	2011-2013
	Коми Республикаса республи-канскöй бюджет
	420,0
	140,0
	140,0
	140,0
	Коми Республикаса экономика сöвмöдан минис-терство

	
	II юкöдув кузя ставыс
	
	
	1410,0
	540,0
	430,0
	440,0
	

	III. Коми Республикаын организацияясын да мукöд овмöсса субъектын кадръяскöд удж система бурмöдöмын отсалöм

	11.
	Лöсьöдны Коми Республикаын организацияяслöн кадрöвöй службаса специалистъяслысь уджсикас серти тöдöмлунъяс бурмöдöм вылö квалификация кыпöдан курсъяс, семинаръяс, мастер-классъяс 
	2011-2013
	Коми Республикаса республи-канскöй бюджет
	270,0
	150,0
	60,0
	60,0
	Коми Республикаса экономика сöвмöдан минис-терство

	12.
	Лöсьöдны да нуöдны Коми Республикаын организацияяс костын "Персоналкöд медбур удж котыртöм" республиканскöй конкурс 
	2011,

2013
	Коми Республикаса республи-канскöй бюджет
	475,0
	225,0
	-
	250,0
	Коми Республикаса экономика сöвмöдан минис-терство

	13.
	Лöсьöдны да нуöдны организацияясын персоналкöд удж нуöдöмысь кывкутысь специалистъяс костын «Кадрöвöй менеджментын медбур специалист» уджсикаса кужанлунлысь републиканскöй конкурс
	2012


	Коми Республикаса республи-канскöй бюджет
	200,0
	-
	200,0
	-
	Коми Республикаса экономика сöвмöдан минис-терство

	14.
	Лöсьöдны да йöзöдны Коми Республикаын организацияясса персонал сöвмöдöмын водзын мунан  опыт öтвывтан сборникъяс, буклетъяс, юöр сетан листъяс 
	2011,

2013
	Коми Республикаса республи-канскöй бюджет
	125,0
	95,0
	-
	30,0
	Коми Республикаса экономика сöвмöдан минис-терство

	15.
	Лöсьöдны да йöзöдны газетъясын, журналъясын, радио да телевидение вылын  экономика юкöнъяс квалифицируйтöм кадръясöн могмöдöм, кадрöвöй менеджмент сöвмöдöм кузя тематическöй юöртана материалъяс
	2011-2013
	Коми Республикаса республи-канскöй бюджет
	200,0
	95,0
	30,0
	75,0
	Коми Республикаса экономика сöвмöдан минис-терство

	
	III юкöдув кузя ставыс
	
	
	1270,0
	565,0
	290,0
	415,0
	

	IV. Коми Республикаын организацияясса да мукöд овмöс субъектъясса веськöдлан кадръяслысь да специалистъяслысь уджсикаслун кыпöдан система бурмöдöм да сöвмöдöм

	16.
	Дасьтыны быд во "Россия Федерацияса йöзкост овмöс организацияяслы веськöдлан кадръяс дасьтöм йылысь" Россия Федерацияса Президентлöн 1997 во сора тöлысь 23 лунся 774 №-а Индöд збыльмöдігöн веськöдлан кадръяс Коми Республикалы индöм квота серти
	2011-2013
	Коми Республикаса республи-канскöй бюджет
	4150,0
	1350,0
	1600,0
	1200,0
	Коми Республикаса экономика сöвмöдан минис-терство

	17.
	Нуöдны республикаса социально-экономическöй да культура мытшöдъяс решитöм могысь специалистъяслöн, кодъяс велöдчисны веськöдлан кадръяс дасьтан уджтас серти, тöдöмлунъясöн да кужöмлунöн бурджыка вöдитчöм могысь «гöгрöс пызанъяс», мастер-классъяс, конференцияяс, выставкаяс, конкурсъяс, проектъяс нуöм, консультацияяс  
	2011-2013
	Коми Республикаса республи-канскöй бюджет
	800,0
	300,0
	200,0
	300,0
	Коми Республикаса экономика сöвмöдан минис-терство

	18.
	Велöдны веськöдлан кадръяслысь уджсикасын тöдöмлунъяс бурмöдан региональнöй уджтас кузя  экономика отрасльса организацияясын юрнуöдысьясöс 
	2012-2013
	Коми Республикаса республи-канскöй бюджет
	800,0
	-
	400,0
	400,0
	Коми Республикаса экономика сöвмöдан минис-терство

	19.
	Котыртны республикаса экономика сöвмöдан верктуя тувизьяс кузя Коми Республикалöн экономика отральса организацияясын юрнуöдысьяслы  да специалистъяслы велöдан семинаръяс, уджсикасын тöдöмлунъяс кыпöдан курсъяс
	2011-2013
	Коми Республикаса республи-канскöй бюджет
	270,0
	90,0
	90,0
	90,0
	Коми Республикаса экономика сöвмöдан минис-терство

	20.
	Котыртны Коми Республикаса мутасын овмöдчöминъяслöн тшупöдын предприятие сöвмöдöм да ас удж котыртöм кузя йöзлы юöртан да консалтингöвöй отсöг сетан вез 
	2011,

2013
	Коми Республикаса республи-канскöй бюджет
	150,0
	75,0
	-
	75,0
	Коми Республикаса экономика сöвмöдан минис-терство

	21.
	Торъя могöн дасьтыны "Лечебнöй делö" уджсикас серти вылыс тшупöда медицина тöдöмлунъяса специалистъясöс
	2011-2013
	Коми Республикаса республи-канскöй бюджет 
	3384,0
	1332,0
	1332,0
	720,0
	Коми Республикаса экономика сöвмöдан минис-терство

	
	IV юкöдув кузя ставыс
	
	
	9554,0
	3147,0
	3622,0
	2785,0
	

	
	Уджтас кузя ставыс
	
	
	12414,0
	4342,0
	4342,0
	3730,0
	


V юкöд. Уджтас сьöмöн могмöдöм 
Ставнас Уджтас олöмö пöртöм вылö колö 12414,0 сюрс шайт Коми Республикалöн республиканскöй бюджет тшöт весьтö, сы лыдын вояс серти:

2010 во – 4342,0 сюрс шайт;

2012 во – 4342,0 сюрс шайт;

2013 во – 3730,0 сюрс шайт.

VI юкöд. Уджтаслысь виччысяна бюджетнöй, экономическöй да социальнöй тöдчанлун донъялöм. Уджтасса торъя мога индикаторъяс (петкöдласъяс)

Уджтасса мероприятиеяс олöмö пöртöмыс отсалас шедöдны 2013 во помын татшöм шöр бöртасъяс:
водзö лöсьöдны Коми Республикаса организацияясöс кадръясöн могмöдан система, мый могмöдас Коми Республикалысь квалифицируйтöм кадръясын коланлун да мый тöд вылын кутö социальнöй да экономика сöвмöмлысь бурлунсö;

 зiльмасны Коми Республикаса олöмö пöртысь власьт органъяс да меставывса асвеськöдлан органъяс экономикалысь кадрöвöй вынйöр видзан да сöвмöдан уджын;

бурмас экономикаын квалифицируйтöм кадръясын  виччысяна коланлун система да уджсикасö велöдöмын квалифицируйтöм кадръяс  дасьтан лыдöн веськöдлан система;

сöвмöдны республикаса экономика юкöнъяс кадръясöн могмöдöмын социальнöй ёртасян механизмъяс;

кыпöдны Коми Республикаса экономика юкöнъясын веськöдлан кадръяс да специалистъяслысь уджсикас да тöдöмлунъяс велöдан уджтасъяс пыр, мыйяс тöд вылын кутöны дiнмуса социально-экономическöй сöвмöдöмлысь верктуй туйвизьяс, сы лыдын Коми Республикаын Россия Федерациялöн йöзкост овмöсса организацияяслы веськöдлан кадръяс дасьтан каналан план, мый вынсьöдöма Россия Федерацияса Правительстволöн 2007 во рака тöлысь 24 лунся 177 №-а шуöмöн.

Уджтас збыльмöдöм сетас позянлун:

содтыны Коми Республикаын шöр кадся перспектива вылö квалифицируйтöм кадръясын виччысяна коланлун артмöдöмын организация лыд;

чинтыны Коми Республикаын уджсикасö велöдан учреждениеясын кадръяс дасьтан тэчас да категория серти организацияяслöн кадръяс збыль юклан тэчас костын диспропорциясö;

содтыны Коми Республикаын организация лыд, кодъяс збыльмöдöны организацияяслысь да уджалысьяслысь кöсйöмъяс серти бурлуна кадрöвöй политика;

кыпöдны республикаса организацияясын персоналöн веськöдлан службаяслысь, персоналкöд удж нуöдöмысь кывкутысь специалистъяслысь  пай да статус;
кыпöдны организацияясса уджалысьяслысь кадръяс серти бурлунсö;

содтыны кадръяс дасьтан да выльпöв дасьтан системалысь бурлунсö  технологияясын, производствоын, экономикаын  виччысяна либö мунан вежсьöмъяс понда, республикаса мутасъяс социально-экономическöя сöвмöдöмын меставывса йöз вынйöрöн вöдитчöм понда.

Уджтас олöмö пöртöмын бюджетнöй бурлуныс петкöдчас сыын, мый экономика юкöнъясö локтасны уджалан кадръяс да шöр звеноа специалистъяс, кодъяслöн уджсикасыс лöсялö дiнмуса удж рыноклöн збль коланлунлы. Тайö сетас позянлун уджсикасö велöдан учреждениеяс помалысьяс пиысь меставывса йöзлы аддзыны удж да чинтыны суйöрсайса уджалан йöзлысь пайсö. Тайö бара жö чинтас официальнöя уджтöмалысь лыдсö да канмулы оз ковмы видзны сьöм, медым тайö категорияа гражданаöс выльысь велöдны уджсикасö.

Экономическöй бурлуныс петкöдчас сыын, мый экономика юкöнъясын уджалысьяслöн уджсикас кыпöдöм понда республикаса организацияясын  содас уджлöн производительносьтыс, артмасны выль уджалан местаяс да велöдчан уджтасса участникъясöн дасьтöм проектъяс збыльмöдöм понда сöвмасны öнiя производстволöн водзö могъяса туйвизьяс. Меставывса асвеськöдлан органъясöс кадрöвöй процессъясöн веськöдлöм серти öддзöдöмыс сетас позянлун бурджыка вöдитчыны меставывса йöзлöн вынöн, уджöдны найöс да ышöдны уджавны ас вылö.

Уджтаслöн торъя мога петкöдланторъяс да индикаторъяс

2 таблица

	Д/в №
	Петкöдлантор

(индикатор)
	2010 во (прогноз)
	2011 во (прог-ноз)
	2012 во (прог-ноз)
	2013 во (прог-ноз)

	1
	2
	3
	4
	5
	6

	1.
	Коми Республикаын организацияяслöн öтув лыд серти Коми Республикаын организацияяслöн пай, кодъяс участвуйтöны квалифицируйтöм кадръясын водзвыв коланлун лöсьöдöмын, %
	20
	21
	22
	23

	2.
	Коми Республикаса олöмö пöртысь власьт органъяс, меставывса асвеськöдлан органъяс да öтувъяс, организацияяс, уджсикасö велöдан учреждениеяс костын кадръяслысь вынйöр сöвмöдöмын ёртасьöм йылысь артмöдчöм (бала, план, сёрнитчöм) лыд
	1
	5
	10
	15

	3.
	Организация лыд, кодъяс пырöдчисны кадръяслысь вынйöр сöвмöдан да организацияясын кадръяскöд удж система бурмöдан мероприятиеясын (сöвещаниеясын, «гöгрöс пызанъясын», уджалан паныдасьöмъясын, велöдан уджтасъясын, семинаръясын, конкурсъясын)
	40
	50
	70
	90

	4.
	Россия Федерациялöн йöзкост овмöсса организацияяслы веськöдлан кадръяс дасьтан государственнöй план серти, мый вынсьöдöма Россия Федерацияса Правительстволöн 2007 во рака тöлысь 24 лунся 177 №-а шуöмöн, велöдчысь лыд, морт
	74
	70
	70
	70

	5.
	Морт лыд, кодъяс велöдчисны Коми Республикаса республиканскöй бюджет тшöт весьтö уджсикас кыпöдан да уджсикас серти выльысь дасьтан уджтасъяс серти, морт
	300
	300
	300
	300

	6.
	Коми Республикаса республиканскöй бюджет тшöт весьтö збыльмöдöм велöдчан уджтасса участникъяслöн проект пай, мыйяс вылö сетiс отсöг ыстысь организация либö муниципальнöй юкöнса администрация, %
	47
	60
	60
	70


VII юкöд. Веськöдлан да видзöдан система

Коми Республикаса экономика сöвмöдан министерство лоö Уджтас закажитысьöн (водзö – Уджтас закажитысь).

Уджтас олöмö пöртысьясöн лоöны Коми Республикаса экономика сöвмöдан министерство, Коми Республикаса йöзлысь дзоньвидзалун видзан министерство (водзö – Уджтас олöмö пöртысьяс).

Уджтас олöмö пöртысьяс:

1) бура видзöны уджтасса мероприятиеяс збыльмöдöм вылö сетöм Коми Республикаса республиканскöй бюджетысь сьöм;

2) нуöдöны Уджтасса мероприятиеяс збыльмöдöмлысь мониторинг;

3) дасьтöны да сетöны Уджтас закажитысьлы веськöдлан туйвизьяс серти Уджтас збыльмöдöм йылысь отчёт Коми Республикаса экономика сöвмöдан министерствоöн урчитöм форма серти медводдза кварталысь, медводдза во джынйысь, öкмыс тöлысьысь – отчётнöй кадколаст бöрын мунысь тöлысьлöн 10 лунöдз, вося кывкöртöдъяс серти – отчётнöй бöрын мунысь волöн урасьöм тöлысьлöн 10 лунöдз;

4) отсалöны Коми Республикаса кар кытшса да муниципальнöй районъясса муниципальнöй юкöнъяслöн меставывса асвеськöдлан органъяслы Коми Республикаын кадръяслысь вынйöр сöвмöдöм кузя;

5) коланлун серти стöчмöдöны Уджтасса мероприятиеяс Уджтас закажитысьлы Уджтасö вежсьöмъяс пыртöм йылысь вöзйöмъяс сетöмöн, кытчö пасйöны положениеяс, мыйясöс колö вежны, шуöм бала гöгöрвоöдана гижöдöн да пасйöм вежсьöмъяс примитöмкöд йитчöм рöскод сьöм да экономика боксянь подулалöмöн.

Уджтас закажитысь: 

1) веськöдлö Уджтас збыльмöдöмöн;

2) Уджтас олöмö пöртысьясöн сетöм Уджтас збыльмöдöм йылысь отчётъяс подув вылын нуöдö Уджтас збыльмöдöмлысь мониторинг да дасьтö Уджтас збыльмöдöм йылысь öтувъя отчёт;

3) Уджтас олöмö пöртысьясöн сетöм Уджтасö вежсьöмъяс пыртöм йылысь вöзйöмъяс подув вылын дасьтö урчитöм пöрадок серти Уджтасö вежсьöмъяс пыртöм йылысь Коми Республикаса Правительстволысь шуöм;

4) видзöдö Уджтас збыльмöдöм бöрся.

вудж. Коснырева

